
	Lees en Kyk

· toon verskeie lees- en kykstrategieë vir begrip en motivering

· vluglees om inligting te identifiseer

· soeklees vir spesifieke inligting

· lees aandagtig volgens doel en opdrag

· som die hoof- en ondersteunende gedagtes in sinne, puntsgewys en paragrawe op
· vind toepaslike inligting in tekste


	1. Vraag: hoekom is dit ‘n belangrike vaardigheid?
2. Hoe word opsomming benader? Hamburger-metode.
3. Leestegnieke:  suksesvolle opsommings hou verband met leesvermoë. 
4. Behandel assessering van opsomming.
5. Leerders vluglees leesstuk om ‘n idee van die inhoud te kry.
6. Leerders voltooi eerste poging.

7. Verbeter en voltooi finale produk.
	1. Die maak van opsommings kan toegepas word op feitlik alle vakke.

2. Doel: om vas te stel of leerder kernfeite in leesstuk kan identifiseer.
3. ‘n Mens kan nie bv. nie die inhoud van lang toesprake onthou nie: net hoofgedagtes.
4.  Hamburger-metode:  Gestel die leesstuk wat opgesom moet word is ’n hamburger en die verskillende ondersteunende sinne verteenwoordig allerlei lekker dinge op die hamburger, bv. kaas, tamatie, blaarslaai, uieringe, pynappel, agurkies, tamatiesous, ens.  Verduidelik aan die leerders hoedat jy die een ondersteunende sin na die ander uit die leesstuk kan haal net soos jy dié dinge wat jy nie eet nie, van die hamburger afhaal.  Uiteindelik sit jy net met die hoofsin of in die geval van die hamburger, met die frikkadel op die broodrolletjie! Indien jy nou die vleis of die brood weglaat, is daar nie meer sprake van ’n hamburger nie. Net so, indien jy die hoofsin weglaat, is die kern van die opsomming weggelaat.

5. Vluglees leesstuk.  
6. Leesstuk ongeveer 350 woorde; opgesom in 80-90 woorde.

7. Onderstreep kernsinne in elke paragraaf.

8. As paragraaf nie kernfeite bevat nie, haal dit deur.

9. Behou die kern van die teks.

10. Kandidate moet die opsomming in hul eie sinne kan skryf.

11. Rofwerk/beplanning moet duidelik aangedui word.  Indien dit nie die geval is nie, word die eerste opsomming nagesien.

12. Opskrif/titel:  Daar word nie van kandidate verwag om die leesstuk van ŉ opskrif/titel te voorsien nie.
13. Daar kan van kandidate verwag word om die opsomming 

        puntsgewys of in paragraafvorm aan te bied.
14. Opsommings in die verkeerde formaat word nie geassesseer nie.

15. Opsomming moenie in eerstepersoon aangebied word nie.

16. Slegs feite wat in volsinne aangebied word, verdien punte.

17. Moet let op spelling.

18. Nie lengtebeperking oorskrei nie.  Kandidate moet die korrekte getal woorde aandui. 

19. Maak gebruik van stelsinne.

20. Punte word soos volg toegeken vir HT:  7 punte vir 7 feite

· 3 punte vir taal

21. Indien die opsomming te lank is, word daar slegs 5 ekstra woorde toegelaat.  Die res van die opsomming word geïgnoreer.

22. Indien die opsomming te kort is, maar dit bevat al die vereiste inligting, word die kandidaat nie gepenaliseer nie.

23. Taalfoute (grammatika, spelling en punktuasie): trek soos volg van die 3 punte wat toegeken word vir taal, af:

       0 – 4 foute:  geen penalisering

       5 – 10 foute:  trek 1 punt af

       11 - 15 foute:  trek 2 punte af

       16 foute of meer:  trek 3 punte af

24. Vir direkte aanhalings van volledige sinne word daar soos volg gepenaliseer:

       1 – 3 volledige sinne aangehaal:  geen penalisering

4 – 5 volledige sinne aangehaal:  trek 1 punt af

6 – 7 volledige sinne aangehaal:  trek 2 punte af

25. Trek 1 punt af van die totaal vir getal feite plus taalgebruik indien die kandidaat nalaat om getal woorde aan te dui of indien die verkeerde getal woorde aangedui is.

26. LET WEL:  Kandidate mag nie afkortings gebruik in hul opsommings nie, maar indien dit in die opsomming voorkom, word elke afkorting getel volgens die getal woorde wat dit voorstel.

